
Assalamualaikum dan Salam Sejahtera,

Akta Kebajikan Haiwan 2015 (Akta 772) telah diwartakan pada 29 Disember 
2015 dan mula dikuatkuasakan pada 1 Julai 2017. Berdasarkan peruntukan 
Seksyen 15 Akta ini, terdapat 13 aktiviti yang melibatkan penggunaan haiwan 
dan ikan perlu dilesenkan oleh Lembaga Kebajikan Haiwan.

Sehubungan dengan itu, Jabatan Perikanan Malaysia (DOF) telah mengambil 
inisiatif menerbitkan Kod Amalan Kebajikan Haiwan (KAKH) yang 
mengandungi piawaian dan garis panduan berkaitan kebajikan haiwan termasuk 
ikan ternakan. Dokumen ini boleh menjadi rujukan kepada semua pengusaha 
dalam memastikan kesejahteraan ikan ternakan sentiasa terpelihara.

Selaras dengan agenda sosial, masyarakat pada hari ini amat menitikberatkan 
isu berkaitan kebajikan haiwan dan ikan ternakan.  Justeru, buku KAKH ini 
diharapkan menjadi panduan dan sumber rujukan dalam semua aktiviti yang 
melibatkan kebajikan haiwan seperti yang tersenarai dalam Jadual Seksyen 15 
Akta 772.

Akhir kata, saya merakamkan setinggi-tinggi penghargaan dan 
terima kasih kepada semua ahli jawatankuasa kerja dan semua 
individu yang terlibat dalam penyediaan buku Kod Amalan Kebajikan 
Haiwan; Mematikan Ikan Ternakan Bagi Tujuan Kawalan Penyakit.

AHMAD TARMIDZI BIN RAMLY, AMK
Ketua Pengarah Perikanan
Jabatan Perikanan Malaysia, Putrajaya

KATA PENGANTAR

KETUA PENGARAH PERIKANAN
JABATAN PERIKANAN MALAYSIA

SEKAPUR SIREH

PENGARAH KANAN BAHAGIAN
BIOSEKURITI PERIKANAN

Assalamualaikum dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat Allah S.W.T 
kerana dengan limpah kurnia dan rahmat-Nya, buku  Kod Amalan Kebajikan 
Haiwan; Mematikan Ikan Ternakan Bagi Tujuan Kawalan Penyakit telah berjaya 
diterbitkan.

Penyediaan buku Kod Amalan ini telah dimulakan pada tahun 2019 dan ia 
diterbitkan dalam bentuk yang mudah difahami selari dengan kod kebajikan 
haiwan yang terkandung di dalam manual World Organization for Animal Health 
(OIE).

Saya amat berbangga dengan inisiatif yang diambil oleh semua pegawai yang 
terlibat dalam menerbitkan buku Kod Amalan ini. Semoga buku Kod Amalan 
ini dapat menjadi panduan kepada orang ramai terutamanya pengusaha bagi 
menjaga kebajikan haiwan dan ikan ternakan.

Sehubungan dengan itu, ucapan syabas dan tahniah kepada semua Ahli Panel 
Jawatankuasa Kerja serta semua individu yang terlibat dalam usaha murni ini.

DATO’ ADNAN BIN HUSSAIN
Pengarah Kanan Bahagian Biosekuriti Perikanan
Jabatan Perikanan Malaysia, Putrajaya

PENGENALAN

1.0 PENGENALAN

Kod Amalan Kebajikan Haiwan (KAKH) ini menggariskan panduan kepada 
mana-mana pihak yang terlibat dalam menjalankan aktiviti mematikan ikan 
ternakan untuk tujuan kawalan penyakit. Aspek kebajikan haiwan perlu 
diambil kira bagi mengurangkan tekanan dan kesakitan ikan. KAKH ini 
hendaklah dipatuhi oleh pengendali, penyelia, operator dan pekerja di premis 
agar aktiviti mematikan ikan ternakan untuk tujuaan penyakit  dikendalikan 
secara beretika. 

Bagi premis yang disyaki dijangkiti penyakit, pemilik perlu melaporkan kes 
tersebut kepada pihak berkuasa kompeten iaitu Jabatan Perikanan Malaysia. 
Menjadi tanggungjawab pemilik premis mengambil langkah seperti yang 
disyorkan dalam Kod Amalan ini.

2.0 OBJEKTIF
 
 
Objektif utama KAKH ini adalah: 
 •  Sebagai panduan kepada pengendali, penyelia, operator dan pekerja 

di premis dalam mengendalikan proses mematikan ikan ternakan 
disebabkan oleh penyakit secara beretika.

 • Memastikan teknik dan fasiliti bagi mematikan ikan ternakan dipatuhi. 
 • Memastikan premis ikan ternakan mempunyai tenaga kerja yang 

kompeten dan terlatih dalam mengendalikan aktiviti mematikan ikan 
ternakan.

3.0 SKOP

  
KAKH ini diterbitkan sebagai panduan kepada orang ramai terutamanya 
pengusaha akuakultur yang telah ditetapkan oleh pihak berkuasa kompeten 
untuk pelupusan ikan ternakan bagi tujuan kawalan sebaran penyakit. KAKH 
ini adalah untuk memastikan kebajikan ikan terjaga sehingga mati tetapi, tidak 
termasuk kepada operasi ternakan seperti pengasingan, penggredan atau 
mempunyai sejarah morbiditi. 

KAKH ini adalah berpandukan OIE-Aquatic Animal Health Code; Chapter 
7.4. Killing of Farmed Fish for Disease Control Purposes dan Akta Kebajikan 
Haiwan 2015 (Akta 772).

4.0 DEFINISI

  
 4.1. Akuakultur
  Pembiakan benih ikan atau pemeliharaan biak ikan melalui perusahaan 

ternak keseluruhan atau sebahagian daripada peredaran hidupnya.

 4.2. Agen Anestetik
  Bahan atau ubat yang menyebabkan tubuh badan tidak sensitif (tidak 

peka) pada rasa sakit dan sentuhan.

 4.3. Ikan Ternakan
  Apa-apa hidupan haiwan akuatik, sama ada sedentari atau tidak, dan 

termasuklah semua spesies ikan bersirip, krustasia dan moluska yang 
diternak di dalam semua sistem kultur.

 4.4. Ketua Lapangan
  Penyelia  premis  yang  berkompetensi  dalam  melakukan aktiviti 

mematikan ikan.

 4.5. Ketua Operasi
  Pengurus premis atau Pegawai Biosekuriti premis yang berkompetensi 

dalam melakukan aktiviti mematikan ikan.

 4.6. Kompeten
  Keupayaan seseorang individu menjalankan tugas dengan sempurna 

mengikut situasi dan keadaan.

 4.7. Pasukan Pengurusan Mematikan Ikan
  Terdiri daripada Ketua Operasi dan Ketua Lapangan serta mereka 

yang bertanggungjawab untuk melaksanakan aktiviti mematikan ikan.

 4.8. Pelan Kontingensi
  Mana-mana kaedah atau cara alternatif apabila berlaku keadaan luar 

jangkaan.

 4.9. Penternak
  Mana-mana orang yang memiliki apa-apa ikan ternakan dan termasuklah 

mana-mana orang pada masa ini bertanggungjawab tentang ikan 
ternakannya.

4.10. Penyakit Ikan
	 	 Sebarang	perubahan	fisiologi	terhadap	ikan	daripada	keadaan	normal	

kepada keadaan yang tidak normal dan gangguan terhadap fungsi 
organ	yang	menyebabkan	perubahan	fizikal	dan	tingkah	laku	ikan.

 4.11. Pihak Berkuasa Kompeten
  Kakitangan Jabatan Perikanan Malaysia yang diberi penurunan kuasa 

oleh Ketua Pengarah Jabatan Perkhidmatan Veterinar Malaysia.

 4.12. Premis
  Premis akuakultur yang digunakan untuk menjalankan aktiviti 

akuakultur termasuklah tangki, kolam, sangkar atau ruang pejabat yang 
dibina bagi maksud aktiviti akuakultur.

 4.13. Sejarah Morbiditi
  Ikan yang mempunyai sejarah dijangkiti penyakit. 

5.0 PRINSIP ASAS

 5.1. Kebajikan Ikan ternakan perlu mengambil kira Pelan Kontingensi 
Kawalan Penyakit Ikan berdasarkan keperluan di dalam Garis Panduan 
Pelan Biosekuriti bagi Kawalan Penyakit. 

 5.2. Kaedah mematikan ikan ternakan bagi tujuan kawalan penyakit 
hendaklah mengambil kira kebajikan ikan dan keperluan biosekuriti 
termasuk keselamatan pekerja.

 5.3. Kaedah mematikan ikan ternakan tersebut hendaklah dilaksanakan 
dengan kadar segera atau dipengsankan terlebih dahulu tanpa 
menyeksa ikan.

 5.4. Kaedah yang disyorkan untuk tujuan ini adalah seperti penggunaan 
agen anestetik atau kaedah mekanikal.

 5.5. Proses mematikan ikan ternakan hendaklah dijalankan di tempat 
kemudahan ternakan premis yang terlibat.

6.0  PANDUAN PENGOPERASIAN BAGI 
PREMIS YANG DIJANGKITI DAN 
FASILITI/PERALATAN MEMATIKAN 
YANG DIBENARKAN

 
 

 6.1. Prosedur Pengoperasian 
  Penternak perlu melaporkan kepada Jabatan Perikanan Malaysia 

melalui Pejabat Perikanan Daerah dengan menggunakan Borang Fish 
Disease Notification (FDN-01) (Lampiran 1) sekiranya:
 	 	Terdapat	 perubahan	fizikal	 atau	 tingkah	 laku	 ikan	 yang	 tidak	

normal secara besar-besaran.
   Terdapat kematian serta-merta dalam kuantiti yang banyak 

melebihi 25% dan tidak menunjukkan sebarang tanda-tanda 
penyakit	fizikal.	

 6.2. Protokol Biosekuriti
   Jabatan Perikanan Malaysia melalui Pejabat Perikanan Daerah 

menerima laporan berkenaan penyakit ikan yang dilaporkan 
oleh penternak.

   Unit Biosekuriti Perikanan Negeri bersama Pejabat Perikanan 
Daerah membuat siasatan ke premis untuk mendapatkan 
sampel ikan bagi tujuan analisis.

   Sekiranya terdapat pengesahan disebabkan penyakit, penternak 
perlu mengambil tindakan segera dengan mematikan ikan 
seperti yang disyorkan oleh Jabatan Perikanan Malaysia.

   Ikan tersebut perlu dimatikan dengan kadar segera berdasarkan 
saranan OIE iaitu menggunakan agen anestetik atau kaedah 
mekanikal.

 6.3. Pengendalian Ikan
  Ikan perlu dikendalikan dengan kaedah yang dapat mengurangkan 

tekanan atau stres dan mencegah penyebaran penyakit. 

 6.4. Kaedah Mematikan Ikan
   Ikan perlu dipengsankan terlebih dahulu sehingga mati atau 

dimatikan dalam masa yang singkat tanpa memberi tekanan kepada 
ikan tersebut dengan menggunakan kaedah agen anestetik atau 
kaedah mekanikal yang disyorkan.

 6.5. Pemantauan Selepas Mematikan
  Pemantauan secara berterusan perlu dilaksanakan bagi memastikan 

keberkesanan kaedah yang digunakan selaras dengan amalan 
biosekuriti dan kebajikan haiwan.

 6.6. Prosedur Operasi Standard (SOP)
  Setiap penternak perlu menyediakan SOP bagi mematikan ikan dan 

SOP ini perlu mendapat pengesahan daripada CA. Perkara-perkara 
yang perlu dititikberatkan ialah:
   Cara pengendalian ikan
   Spesies, bilangan, umur dan saiz ikan
   Kaedah yang digunakan
   Agen anestetik yang sesuai untuk mematikan ikan
   Peralatan yang digunakan untuk mematikan ikan
   Undang-undang yang berkaitan
   Premis akuakultur yang berhampiran
   Kaedah pelupusan ikan mati

7.0 KOMPETENSI DAN     
 TANGGUNGJAWAB PASUKAN   
 PENGURUSAN MEMATIKAN IKAN

Setiap syarikat/penternak perlu mewujudkan Pasukan Pengurusan Mematikan 
Ikan yang terdiri daripada Ketua Operasi dan Ketua Lapangan serta mereka 
yang bertanggungjawab. Pasukan ini bertujuan bagi merancang, melaksana dan 
melaporkan operasi mematikan ikan di premis ternakan mereka.

 7.1. Ketua Operasi
  Ketua Operasi merupakan pengurus premis atau Pegawai 

Biosekuriti premis yang kompeten di dalam melaksanakan 
perkara berikut:

  Berkemahiran dalam pengurusan kebajikan ikan terutama 
berkaitan keberkesanan teknik untuk memengsan dan 
mematikan ikan, mengawal selia operasi dan mengenal 
pasti kaedah penambahbaikan dan pembetulan.

  Mampu untuk menilai risiko biosekuriti dan langkah-
langkah yang digunakan untuk mencegah penyebaran 
penyakit.

  Berkemahiran untuk menguruskan semua aktiviti di 
premis ternakan dan menyediakan laporan aktiviti pada 
masa yang ditetapkan. 

  Memberi kesedaran mengenai kesan psikologi terhadap 
penternak, anggota pasukan dan orang awam.

  Mempunyai kemahiran berkomunikasi yang berkesan.

   Tanggungjawab Ketua Operasi:

  Menentukan kaedah mematikan ikan paling sesuai yang 
dapat mengurangkan tekanan  kepada ikan.

  Merancang keseluruhan operasi mematikan ikan di premis 
ternakan.

  Menentukan dan mengambil kira keperluan kebajikan ikan, 
keselamatan pengendali dan aspek biosekuriti.

  Mengatur, memberi penerangan dan mengurus operasi 
mematikan ikan selaras dengan keperluan di dalam Garis 
Panduan Pelan Biosekuriti Bagi Kawalan Penyakit.

  Menentukan keperluan peralatan yang sesuai sepanjang proses 
mematikan ikan.

  Memantau operasi mematikan ikan bagi memastikan bahawa 
kebajikan ikan, keselamatan pengendali dan keperluan 
biosekuriti dipenuhi.

  Melaporkan status kemajuan dan permasalahan yang dihadapi 
sepanjang proses mematikan ikan.

  Menyediakan laporan ringkas secara bertulis mengenai amalan 
mematikan ikan yang telah digunakan dengan mengambil 
kira aspek kebajikan ikan dan biosekuriti. Laporan tersebut 
hendaklah diserahkan kepada pihak Jabatan Perikanan Malaysia 
dengan kadar segera iaitu 10 hari waktu bekerja untuk tujuan 
rekod.

  Kajian semula terhadap kesesuaian dan kemudahan premis 
untuk proses mematikan ikan dalam kapasiti yang lebih besar. 

 7.2. Ketua Lapangan
  Ketua Lapangan merupakan penyelia premis yang kompeten 

dalam melakukan perkara berikut:

  Mempunyai pengetahuan mengenai pengurusan 
kesihatan ikan.

  Terlatih dan kompeten dalam mengendali, memengsan 
dan mematikan ikan.

  Terlatih dan kompeten dalam pengendalian operasi dan 
penyelenggaraan peralatan.

  Tanggungjawab Ketua Lapangan
  Memastikan amalan mematikan ikan mengikut kaedah 

memengsan dan mematikan yang berkesan selaras 
dengan kebajikan ikan.

  Membantu Ketua Operasi dalam melaksanakan operasi 
mematikan ikan.

  Mereka bentuk dan membina kemudahan sementara 
bagi menjalankan operasi mematikan ikan.

9.0

8.0 MEMATIKAN IKAN TERNAKAN   
DENGAN KAEDAH AGEN 
ANESTATIK (DOS BERLEBIHAN)

 8.1 Penggunaan Agen Anestetik
  Agen anestetik adalah agen yang digunakan untuk membunuh 

ikan secara berkesan, bukan hanya sekadar memberi kesan 
anestetik.

  Apabila menggunakan agen anestetik, Pasukan Pengurusan 
Mematikan Ikan harus memastikan dos yang digunakan adalah 
tepat dengan isipadu air dan berkesan untuk mematikan ikan.

  Ikan perlu dibiarkan dalam larutan anestetik sehingga mati.
  Tidak digalakkan menggunakan larutan anestetik yang sama 

secara berulang untuk mematikan ikan ternakan.

 8.2. Kelebihan
  Sesuai untuk mematikan ikan dalam jumlah yang banyak secara 

serentak.
   Tidak memerlukan pengendalian pengoperasi sehingga ikan 

mati.
  Penggunaan agen anestetik adalah teknik yang selamat dan 

dapat mengurangkan risiko biosekuriti.
 
 8.3. Kekurangan

  Memerlukan kos yang agak tinggi kerana penggunaan dos 
larutan agen anestetik yang banyak.

  Sesetengah agen anestetik boleh menyebabkan tindak balas 
deria sementara dalam ikan. Dalam keadaan ini, ikan yang 
telah dipengsankan perlu dimatikan secara kaedah mekanikal 
sebelum ia sedar semula.

  Memerlukan pengurusan rawatan air untuk keseluruhan   
proses penggunaan  anestetik sebelum  dilepaskan ke perairan 
umum.

  Memerlukan pengurusan pelupusan bangkai ikan.

9.0 MEMATIKAN IKAN TERNAKAN 
DENGAN KAEDAH MEKANIKAL

 9.1 Pemotongan Kepala Ikan (Decapitation)
  Pemotongan kepala ikan boleh menggunakan peralatan 

yang tajam, seperti pisau atau gunting tetapi sebaiknya perlu 
dipengsankan terlebih dahulu menggunakan agen anestetik.

  Peralatan yang digunakan hendaklah disimpan dengan tatacara 
penyimpanan yang baik dan bersesuaian.

  Kelemahan kaedah ini akan menyebabkan kontaminasi di 
tempat kerja daripada darah, cecair badan ikan dan lain-lain.

 9.2 Pengisaran Ikan (Maceration)
  Kaedah ini lebih sesuai untuk ikan bersaiz kecil termasuk 

peringkat telur atau embrio di mana ia boleh dimatikan 
dengan kadar segera. 

  Kaedah ini menggunakan alat mekanikal yang dilengkapi 
dengan bilah tajam yang berputar bagi menghancurkan ikan 
tersebut dengan kuantiti yang banyak.

  Peralatan tersebut hendaklah dipastikan sentiasa berfungsi 
dalam keadaan baik.

  Kelemahan kaedah ini akan menyebabkan kontaminasi di 
tempat kerja daripada darah, cecair badan ikan dan lain-lain.

10.0 KAEDAH PELUPUSAN IKAN   
 MATI

 10.1.  Ikan mati perlu dilupuskan dengan menggunakan kaedah bakar dan 
tanam di tempat yang telah dikhaskan.

 12.0 LAMPIRAN

	12.1.	 Borang	Fish	Disease	Notification	(FDN-01)

Department of Fisheries Malaysia

FISH DISEASE/ FISH MORTALITY NOTIFICATION FORM (LAMPIRAN 3)

Fill up by:               Farmer                          Company                              Public                           DOF staff

    A. Reporter Information

1  Reporter’s Name :

2  Reporter’s IC No. :

3  Report Date :

5  Name & Farm Address :

6 Phone Number :

 B. Case Information

       1 Species

No Species Total Mortality Size Estimated Loss 
(RM)

1

2

3

4

5

      2      Culture System 

Pond Glass Tank Mining Pool

Cages Concrete Tan

Fiberglass Tank Others, please specify

 

      3      Occurance Date :            4 Occurance Time :

Form  FDN01

Department of Fisheries Malaysia

      5      Occurance Cause :               Disease                                 Others, please specify:                               

                     Polution

          * If occurance cause is due to disease, please proceed to 5.1

5.1 Obsercation of Clinical Sign:

Gil  Fin        Body           Eye

Normal Normal Normal Normal

Pale Reddish discolouration Bleeding Pop eye

Rot Rot Ulceration Corneal opacity

Reddish discolouration Reddish discolouration Sunken

High Mucus Dark Body Bleeding

Cyst formatio

 

C. Receiver Informaton     

   1      Name             :                         2     Occupation :

   3    Office Address    :

   4    Notification mean :  Fax  Telephone

 Signature             Official Stamp                                  Date

D. Case Status  

No Starting Date Finish Date

1 Investigation

2 Diagnosis

3 Close case

Form  FDN01

